
GOUVÈNÈ CUOMO ANONSE YON PWOJÈ POU EDE MOUN KI NAN CHOMAJ DEPI LONTAN JWENN DJÒB  

Jodi a, Gouvènè Andrew M. Cuomo te anonse yon nouvo pwojè pou batay kont chomaj alontèm nan Eta 
New York.  
 
Pou ede Nouyòkè k ap chèche djòb yo, eta a pral distribiye $6 milyon dola nan sibvansyon federal ba 
konpayi ki anboche moun ki nan chomaj pandan lontan, epitou eta a ap deplwaye yon ekip repons mobil 
pou ede moun k ap chèche travay nan zòn ki gen anpil chomaj.  
 
Gouvènè Cuomo di konsa, “Efò Eta New York pou ede moun ki nan chomaj pandan lontan jwenn djòb te 
jwenn rekonesans toupatou nan peyi a, epi lòt $6 milyon dola sa a ap reprezante yon sipò pandan n ap 
kontinye ede Nouyòkè yo retounen travay pou fè ekonomi an retounen sou bon wout. Avèk pwojè NY 
Works k ap kreye anpil nouvo djòb ak sipòte devlopman ekonomik toupatou nan eta a, pwojè sa a ap 
ede fòme travayè yo ak konekte moun ki nan chomaj avèk opòtinite pou lanse yon karyè k ap fè yo gen 
siksè.”  
 
Kantite lajan $6 milyon dola nan sibvansyon federal la ap bay sibvansyon salè pou biznis ki anboche yon 
nouvo anplwaye. Gouvènè a te mande Depatman Travay Eta a ak Empire State Development pou travay 
avèk ajans devlopman mendèv lokal pou fè pwomosyon pou lajan federal ki disponib pou fòmasyon nan 
chak rejyon eta a. Administrasyon an ap asosye avèk patwon ki te itilize sibvansyon sa yo lontan pou 
anboche moun ki nan chomaj pandan lontan kòm yon fason pou ankouraje dosye kreyasyon travay 
sèten kalite finansman sa a kapab pote.  
 
Sibvansyon federal la se dezyèm sibvansyon “Fòmasyon nan Djòb” yo bay pou Eta New York. Ane pase, 
New York te jwenn rekonesans nasyonal pou travay li avèk kalite sibvansyon sa a pou ede moun ki nan 
chomaj yo jwenn djòb, epitou yo te bay yon finansman siplemantè pou New York pou agrandi pwojè li 
yo pou ede moun retounen nan travay.  
 
Manm Komisyon Travay Eta a, Peter M. Rivera, di konsa, “Pwojè plizyè nivo Gouvènè a pou ede Nouyòkè 
k ap debat avèk chomaj pandan lontan ap ofri resous sèten pou ede yo jwenn travay. Li kapab difisil 
anpil pou jwenn yon djòb – sitou si ou pa t ap travay pandan plis pase 26 semèn, epi Eta New York la pou 
ede ou.” 

Senatè Ameriken Charles Schumer di konsa, “Ede moun ki nan chomaj jwenn travay ta dwe se djòb 
nimewo en, epitou lajan federal sa a ap fè sa sèlman. Depi lontan, New York se eta ki jwenn fason tounèf 
pou ede moun ki nan chomaj jwenn travay, epi n ap kontinye nan tradisyon sa a.” 
 
Senatè Ameriken Kirsten Gillibrand di konsa, “Plan Gouvènè Cuomo pou jwenn lajan federal sa a se yon 
etap enpòtan pou rezoud kriz chomaj la alontèm. Kongrè a dwe reyini pou pran responsablite kreyasyon 
djòb poukont li pou moun ki nan chomaj akoutèm ak alontèm.” 
 
Reprezantan Ameriken Nita Lowey di konsa, “Tank yon moun pa t ap travay pandan lontan, tank l ap 
difisil pou li jwenn yon djòb. Nou pa dwe kontan pou gade vwazen nou yo k ap soufri nan chomaj 
pandan lontan lè nou gen posiblite pou ede yo. Mwen bat bravo pou Gouvènè Cuomo pou efò pwojè sa 
a pou sipòte anbochaj moun nan travay epitou pou ede moun ki nan chomaj yo konekte avèk posiblite 
pou yo jwenn djòb.” 
 
Reprezantan Ameriken José E. Serrano di konsa, “Mwen bat bravo pou Gouvènè Cuomo pou repons 
tounèf pou pwoblèm grav moun ki p ap travay pandan peryòd tan ki long. Moun ki nan sitiyasyon sa a 
souvan bezwen yon koutmen pou yo sòti nan sitiyasyon konplike chomaj alontèm nan kapab vini. Avèk 
plan enteresan sa a yo pou fè aksyon, eta nou an ap vin yon premye eta nan peyi a nan jere pwoblèm sa 
a, epitou l ap ede yon gwo kantite moun nan pwosesis la.” 
 
Reprezantan Ameriken Carolyn McCarthy di konsa, “Ogmantasyon nan kantite moun ki nan chomaj 
alontèm se yon konsekans dènye kriz ekonomik ki dwe rezoud. Mwen kontan paske yon gwo kantite 
finansman federal pral ede moun ki nan chomaj pandan lontan yo jwenn djòb, epi mwen gen 
rekonesans poutèt Gouvènè Cuomo se yon manadjè efikas pou lajan sa a – mwen gen konfyans l ap ede 
konekte plis Nouyòkè avèk plis djòb nan jou k ap vini yo.” 
 
Reprezantan Ameriken Tim Bishop di konsa, “Retounen moun ki nan chomaj pandan lontan sou mache 
travay la se yon priyorite prensipal nasyonal, epi mwen sipòte finansman federal la toutbon pou ede 
patwon yo jwenn travayè ki gen ladrès yo bezwen pami moun ki nan chomaj pandan lontan. Mwen bat 
bravo pou Gouvènè Cuomo pou plan tounèf li a pou jwenn resous federal pou fè moun New York 
retounen nan travay.” 
 
Answit, pwojè Gouvènè a ap gen ladan yon Ekip Mobil pou Repons nan Re-Anbochaj pou sible zòn ki gen 
pi gwo kantite moun ki p ap travay nan New York. Ekip la ap prepare operasyon pou youn ak de (2) jou 
nan bibliyotèk yo, nan lekòl yo ak nan sant kominotè yo. Moun k ap resevwa avantaj asirans chomaj ki te 
resevwa avantaj pandan 27 semèn oswa pandan plis semèn jiska prezan ap jwenn envitasyon, menmsi y 
ap kontan akeyi tout Nouyòkè yo. Sèvis yo ap la pou moun k ap chèche djòb pandan lontan, epi yo gen 
ladan fason pou ekri rezime ak fason pou fè entèvyou, amonizasyon ladrès, endikasyon ki adapte pou 
djòb, ak konsèy sou posiblite pou fòmasyon, ak lòt sèvis.  Anvan ekip espesyalize a rive, l ap itilize 
reprezantan sèvis biznis lokal DOL pou egzamine patwon lokal yo pou posiblite djòb ki satisfè kondisyon 
sibvansyon federal la.  

Ekip Repons Mobil pou Re-Anbochaj se yon vèsyon amelyore Ekip Repons Rapid eta a. Repons Rapid  
se yon dosye ki pwouve li ede moun yo revoke jwenn travay. Depi mwa janvye 2011, ekip Repons Rapid 
yo te rankontre avèk anpil milye Nouyòkè ki fèk pèdi djòb yo, epitou yo te ede konekte 9.800 moun  
avèk djòb. 
 
Nan pwochen mwa a, Ekip Repons Re-Anbochaj Modil ap vwayaje pou ale nan zòn pati nò sa yo nan eta 
a kote objektif li se pou rankontre avèk omwen 25% popilasyon lokal ki nan chomaj pandan lontan. Y ap 
anonse plizyè kote nan Vil New York ak Long Island nan kòmansman mwa oktòb. Sesyon yo ap fèt ant  
9 a.m. a 3 p.m. nan zòn sa yo:  
 
Lendi 1ye oktòb – Konte St. Lawrence  
Clarkson University 
8 Clarkson Avenue, Potsdam NY 
 
Mèkredi 3 oktòb – Konte Montgomery  
Minden Town Hall 
134 Highway 80, Fort Plain, NY 
 
Madi 4 oktòb – Konte Monroe  
Monroe Community College, Flynn Campus Center 
1000 East Henrietta Road, Rochester, NY 
 
Madi 9 oktòb – Konte Orleans  
Genesee Community College, Medina Campus  
11470 Maple Ridge Road, Genesee, NY 
 
Vandredi 12 oktòb – Konte Erie  
Buffalo & Erie County Public Library  
1 Lafayette Square, Buffalo, NY  
 
Lendi 15 oktòb – Konte Fulton  
Johnstown Public Library  
38 South Market Street, Johnstown, NY  
 
Jedi 18 oktòb – Konte Albany  
Zaloga Post 
4 Everett Road Ext., Albany, NY  
 
Vandredi 19 oktòb – Konte Westchester  
New Rochelle Public Library 
1 Library Plaza, New Rochelle, NY  

Nouyòkè ki enterese konnen plis enfòmasyon sou pwojè sa yo kapab ale sou Entènèt nan sitwèb 
http://www.labor.ny.gov/careerservices/reemploy.shtm, oswa yo kapab rele (888) 4-NYSDOL  
(888-469-7365)  

